
RESOLUCION DA ALCALDIA POR AVOCACION DE COMPETENCIAS. (Bases reguladoras e
convocatoria da subvencién municipal para a actividade anual das ANPAs para o ano 2026)

1. Na sesion extraordinaria e urxente do 19.08.2025 o Pleno municipal acordou a tiltima modificacién do Plan
Estratéxico de Subvenciéns municipais para o periodo 2024-2026, que conta cunha lifia de subvencions 5.2
denominada “Axudas para a actividade anual das ANPAs”.

2. A Concelleria de Deporte, Educacién e Xuventude presentou a proposta de bases para regular especificamente
a convocatoria das axudas municipais en concorrencia competitiva para a actividade anual das ANPAs dos
centros escolares sadenses para o ano 2026.

3. Consta no expediente certificado de existencia de crédito con referencia 22026003144 na aplicacién
orzamentaria 326.48000 por un importe de 25.000,00 euros.

4. Con data do 23.10.2026 emitiuse un informe de fiscalizacion previa que conclte fiscalizar de conformidade o
expediente pero coas seguintes observacions:

e No apartado 4.7 das bases establécese que as axudas son compatibles con outras subvenciéns, axudas,
ingresos e recursos para a mesma finalidade, procedentes de calquera outra administraciéon ou ente
ptblico ou privado. A estes efectos esixese que no caso de que as entidades beneficiarias percibisen outras
axudas para o mesmo obxecto, deberdn comunicar a sta natureza e contia tan axifia como se cofiezan. A
interpretacion conxunta destes preceptos integrada coa normativa reguladora das subvencions, debe
realizarse no sentido de que os beneficiarios deberdn comunicar calquera subvencion, axuda ou ingreso

que perciban de xeito especifico para as actividades subvencionadas.

® Deberd aprobarse a correspondente convocatoria polo érgano competente. Ao prever a incorporacion das
bases reguladoras especificas no propio texto da convocatoria, verificouse que estas contefien os aspectos
e determinaciéns minimas exixidas pola normativa vixente aplicable ds convocatorias de subvenciéns. Non
obstante, para que a convocatoria tefia plena eficacia, esta—coas bases propostas integradas— deberd ser
aprobada polo érgano competente.

e Sen prexuizo do cardcter especifico das bases propostas e a limitacion dos seus efectos ao presente
exercicio cabe informar que, tendo en conta que estas subvencions verien reiterdndose anualmente, por
economia procesual e seguridade xuridica procede, consonte o artigo 17.2 da LGS aprobar bases
reguladoras estables no marco das bases de execucion do orzamento, a través dunha ordenanza xeral de
subvencions ou mediante unha ordenanza especifica para as distintas modalidades de subvencions.

De conformidade coas observacidns da fiscalizacién previa, por medio desta proposta preténdese aprobar as
bases reguladoras e a convocatoria de forma conxunta, atendendo 4 especificidade das bases reguladoras e de
conformidade co disposto no artigo 23.2.a) da Lei 38/2003, do 17 de novembro, xeral de subvenciéns (LXS).

En resposta ao indicado na fiscalizacién, o artigo 4.7 das bases reguladoras modificase para que quede claro o
sentido de interpretacién apuntado.

Dado que a ordenanza municipal de subvenciéns esta en fase de tramitacién sen que exista unha prevision de
prazo que permita esperar a sta aprobacion antes de que finalice o presente exercicio econémico, tendo en
conta a vontade do Goberno Municipal de fomentar a actividade cultural consonte ao planificado no vixente
Plan Estratéxico Municipal, proponse aprobar unhas bases reguladoras con caracter especifico para a presente
convocatoria 2026, sen estender efectos fora da mesma.

A alcaldia decide avocar a competencia, delegada na Xunta de Goberno Local en virtude do Decreto nim.
1221/2023, de data 23.06.2023, xa que o importe total a autorizar supera os 12.000 euros. O motivo da avocacion
reside na necesidade de aprobar a convocatoria e publicar as bases reguladoras para que avance o procedemento a
fin de cumprir coas finalidades da subvenciéon, conforme o planificado no Plan Estratéxico de subvenciéns, tendo
en conta que se estan a esgotar o periodo para realizar as actividades subvencionables e o exercicio econémico no
que se debe resolver a concesién das axudas. E vontade de todo o equipo de goberno aprobar a convocatoria, polo
que agardar a unha nova sesién da Xunta de Goberno suporia unha demora que poderia complicar a finalizacién
dos tramites de concesion no exercicio econémico vixente.

Por todo o que antecede, esta alcaldia,

RESOLVE:

Primeiro.- Avocar as competencias delegadas na XGL segundo o previsto no artigo 10 da Lei 40/2015, do 1 de
outubro, polos motivos expostos.

Segundo.- Aprobar as bases reguladoras especificas da lifia de subvenciéns para a actividade anual das ANPAs de
centros escolares sadenses para o ano 2026, co texto que figura no ANEXO I desta resolucion.

Terceiro.- Publicar as bases reguladoras no Taboleiro de Anuncios da sede electrénica municipal e no Boletin
Oficial da Provincia.

Cuarto.- Aprobar a convocatoria especifica para o ano 2026 da lifia de subvenciéns LS 5.3 do PES 2024-2026,

denominada “Axudas para a actividade anual das ANPAs”, rexida polas bases reguladoras que figuran no ANEXO
I, asi como aprobar o gasto por importe de 25.000,00 euros con cargo a aplicacién orzamentaria 326.48000 do
Orzamento Municipal. O contido resumido da convocatoria recéllese no ANEXO II.

Quinto.- Remitir o extracto da convocatoria & Base de Datos Nacional de Subvenciéns para a sda publicacion de
conformidade co previsto nos artigos 17.3.b) e 20.8.a) da Lei 38/2003, do 17 de novembro, xeral de subvencions.

Sexto.- Contra este acordo que pon fin 4 via administrativa de conformidade co artigo 114.1 da Lei 39/2015, do 1
de outubro, do procedemento administrativo comun das administraciéns publicas, poderase interpofier recurso
potestativo de reposicion ante o 6rgano que a ditou no prazo dun mes, contado a partir do dia seguinte ao da stia
publicacién, ou ben directamente recurso contencioso-administrativo ante a Seccién do Contencioso-
Administrativo do Tribunal de Instancia de A Corufia, durante o prazo de dous meses contados a partir do dia

seguinte ao de publicacion da resolucién. De optar polo recurso potestativo de reposicién, non se podera interpofier
0 recurso contencioso-administrativo ata que aquel sexa resolto expresamente ou ata que se produza a sda
desestimacion por silencio, transcorrido un mes desde a sda interposicién sen resolucién expresa. Non obstante,
poderase exercitar calquera outro recurso que se estime pertinente.

ANEXO I: BASES REGULADORAS
BASES REGULADORAS

SUBVENCIONS PARA ANPAs DE CENTROS ESCOLARES MUNICIPAIS PARA O ANO 2026

. Obxecto, finalidade, financiamento e contia

. Réxime xuridico e instrumentos de planificacién

. Solicitantes e requisitos

. Condiciéns e obrigas

. Criterios de baremacién e determinacién das contias

. Prazo e forma de presentacién das solicitudes e instrucién das mesmas

N o A WN K

. Documentacién a presentar

Documentacién xustificativa

Gastos subvencionables

Gastos non subvencionables
Publicidade

Comisién de valoracién

Resolucién, notificacién e recursos
Pagamento

Perda do dereito ao cobro e reintegro

1. OBXECTO, FINALIDADE, FINANCIAMENTO E CONTIA

O obxecto destas bases é o de regular especificamente a concesién de axudas dirixidas as asociaciéns
de nais e pais do alumnado dos centros de educacién primaria e de educacién secundaria do Concello de
Sada con efectos para o exercicio 2026, en réxime de concorrencia competitiva, para fomentar a
realizaciéon de actividades formativas e favorecedoras do desenvolvemento persoal, que dinamicen a
participacién das familias na vida escolar e con valores e horarios que complementen aos da educacién
obrigatoria.

Estas axudas estan recollidas na lifia estratéxica 5.3 do Plan Estratéxico de Subvenciéns municipais

2024-2026 e tefien obxectivos especificos como os de impulsar a participacién das familias na
actividades de conciliacién familiar e de encontro entre o alumnado e as familias, asi como favorecer a
conciliacién da vida familiar e educativa, a inclusién e a igualdade de oportunidades entre o alumnado.

Con esta lifa de subvenciéns o Concello de Sada facilita a participacién das asociaciéns familiares na
actividade social e educativa, colaborando a xestionar as stas necesidades complementarias & educacién
obrigatoria, fomentando a organizaciéon de actividades que solucionen a conciliacién das necesidades da
vida familiar e laboral coas necesidades da educacién obrigatoria.

O periodo subvencionable comprenderd desde o 1 de xaneiro ata o 6 de decembro de 2026, ambos
incluidos. Dado que a solicitude e a conta xustificativa se presentan conxuntamente, sé poderadn imputarse

a subvencién actividades xa realizadas e gastos xa efectuados e pagados na data de presentacién da
solicitude, sempre dentro do citado periodo subvencionable.

A contia total mdxima destinada & convocatoria serd de 25.000,00 euros, condicionada & existencia de

crédito adecuado e suficiente.

A contia individual da subvencién non poderd superar o gasto subvencionable correctamente xustificado
nin, illadamente ou en concorrencia con outras subvenciéns, axudas, ingresos ou recursos, superar o
custo da actividade subvencionada.

2. REXIME XURIDICO E INSTRUMENTOS DE PLANIFICACION
* Lei 7/1985, do 2 de abril, reguladora das bases de réxime local.

* Real D.L. 2/2004, do 5 de marzo, polo que se aproba o texto refundido da lei reguladora das
facendas locais.

* Lei 38/2003, do 17 de novembro, xeral de subvencidns, e Real decreto 887/2006, do 21 de xullo,
polo que se aproba o seu Regulamento.

* Lei 9/2007, do 13 de xufio, de subvenciéns de Galicia, nos termos en que resulte aplicable &s
entidades locais de Galicia.

*Lei 39/2015, do 1 de outubro, do procedemento administrativo comidn das administraciéns
publicas.

* Lei 40/2015, do 1 de outubro, de réxime xuridico do sector publico, no relativo ao funcionamento
dos érganos colexiados, abstencion e recusacién.

* Real decreto 130/2019, do 8 de marzo, polo que se regula a Base de Datos Nacional de
Subvencidns e a publicidade das subvenciéns e demais axudas publicas.

* Real decreto 424/2017, do 28 de abril, polo que se regula o réxime xuridico do control interno nas
entidades do sector publico local.

* Ordenanza municipal de administracién electrénica.
* Bases de execucion do orzamento.

* Plan Estratéxico de Subvenciéns do Concello de Sada para o periodo 2024-2026, coas sUas

modificaciéns vixentes, en particular a lifia 5.3.

3. SOLICITANTES E REQUISITOS

Poderan optar as axudas previstas as ANPAs que cumpran os seguintes requisitos:

3.1. Estar legalmente constituidas e inscritas no Rexistro Municipal de Asociaciéns, cumprindo
os requisitos de actualizacién periédica.
3.2. Ter o domicilio social no termo municipal e desenvolver a sUa actividade nun centro escolar

do Concello de Sada.

3.3. Ter como obxecto social un fin relacionado coas materias obxecto destas axudas.

3.4. Ter realizado un programa de actividades complementarias & educacién obrigatoria
compatible co obxecto desta subvencién.

3.5. Que as actividades que desenvolva sexan sen animo de lucro.

3.6. No caso de ter sido beneficiaria de subvenciéns municipais en convocatorias anteriores, ter
cumpridas as obrigas de xustificacién vencidas e non ser debedora por resolucién de
procedencia de reintegro.

3.7. Estar ao dia nas sUas obrigas tributarias coa Axencia Tributaria (AEAT), coa Facenda Galega
(ATRIGA), coa Seguridade Social e co Concello, e nas slUas obrigas legais co persoal que
preste servizos para as entidades solicitantes.

3.8. Non estar incursos nas causas de prohibicién do art. 13 da Lei 38/2003.

CONCELLO DE SADA

4. CONDICIONS E OBRIGAS
As beneficiarias das axudas adquirirdn as seguintes obrigas:

4.1. Ter realizadas, na data de presentacién da solicitude, as actividades que fundamenten a

concesién da axuda e que se incldan na memoria presentada.

4.2, Presentar, xunto coa solicitude, a conta xustificativa e a documentacién acreditativa da
realizaciéon das actividades, dos gastos e dos pagamentos, nos termos previstos nas
bases 7 e 8.

4.3. Someterse &s actuaciéns de comprobacién, no seu caso, asi como calquera outras de
comprobacién e control financeiro que poidan realizar os dérganos de control
competentes, aportando canta informacién lle sexa requirida no exercicio das

actuacioéns anteriores.

4.4. Conservar os documentos xustificativos da aplicacién dos fondos recibidos, incluidos os
documentos electrénicos, en tanto poidan ser obxecto das actuaciéns de comprobacién

e control.

4.5. Cumprir a obriga de publicidade do financiamento municipal nos termos establecidos no
apartado 11.

4.6. Comunicar ao Concello de Sada calquera circunstancia sobrevida que afecte &
veracidade da documentacién presentada, ao cumprimento da finalidade ou ao importe
subvencionable, asi como calquera causa que poida determinar a perda total ou parcial
do dereito ao cobro.

4.7. Comunicar ao concello, tan pronto como se cofieza, a concesién doutras subvenciéns
concorrentes por parte doutras administraciéns ou entidades privadas para a mesma
finalidade.

Estas axudas seran compatibles con outras subvenciéns, axudas, ingresos ou recursos destinados &
mesma finalidade, sempre que o importe total obtido non supere o custo da actividade
subvencionada. A entidade beneficiaria deberdn comunicar calquera subvencién, axuda ou ingreso
gue perciban de xeito especifico para as actividades subvencionadas tan pronto como o cofieza.

As entidades beneficiarias deberdn comunicar calquera modificacién relevante das circunstancias
tidas en conta para a concesién e proceder, cando corresponda, ao reintegro total ou parcial dos
fondos percibidos.

Permitese a subcontratacién total ou parcial das actividades subvencionadas ata o 100 % do seu

7

importe, atendendo & natureza das actividades organizadas polas ANPAs, co respecto &s

prohibiciéns e limites do artigo 29 da Lei 38/2003.

5. CRITERIOS DE BAREMACION E DETERMINACION DAS CONTIAS

O crédito orzamentario indicado distribuirase en funcién da puntuacién obtida na baremacién segundo
os criterios establecidos nesta convocatoria, cun maximo de 49 puntos:

5.1. Mdaximo 10 puntos relacionados co nimero de familias asociadas :
Por cada familia asociada que conste na entidade na data da solicitude 0.1 punto
5.2. Maximo 18 puntos relacionados co proxecto de actividades:

Ter realizado polo menos 1 actividade que favoreza a conciliacién familiar (1) desenvolvéndose no recinto do centro

7 puntos
escolar

Ter realizado polo menos 1 actividade integrada na programacién municipal para celebraciéon das tradiciéns culturais e
populares do calendario anual, como o Samain, o Nadal, o Entroido ou a celebracién das Letras Galegas, ou ben participar| 2 puntos
organizando actividades en colaboracién con outros eventos municipais.

Ter realizado polo menos 1 actividade enmarcada no dmbito das escolas de nais e pais (accidéns formativas dirixidas &s
familias sobre temas educativos, que contriblan a mellorar a xestién da convivencia e o benestar entre a comunidade| 2 puntos
educativa)

Ter xestionado integramente o programa de “marianceiros” (atencién ao alumnado previa ao horario lectivo) 7 puntos

(1) Entenderase por actividades que favorezan a conciliacién aquelas que axuden a compatibilizar os
horarios das responsabilidades laborais e familiares das persoas ao cargo, cos horarios, necesidades e
demandas escolares do alumnado. Isto implica a necesidade de implementar servizos educativos
antes e despois do horario escolar (por exemplo, actividades extraescolares) e incluso en dias non

lectivos durante o periodo vacacional (como campamentos, etc).

5.3. Maximo 5 puntos. Relacionados co caracter social dos proxectos:

Actividades desefadas especificamente cun caracter inclusivo, con condiciéns que permitan atender a diversidade

. - . L. . . . 1 punto
funcional e facilitar a integracién escolar do alumnado con necesidades educativas especiais P

Actividades desefnadas especificamente para traballar a coeducacién, con contidos que tefian como finalidade promover a 1 "
. punto
igualdade entre homes e mulleres

Actividades desefiadas especificamente para a promocién da convivencia e prevencién do acoso escolar/ciberbullying 1 punto

Actividades encadradas especificamente no eido da educacién ambiental 1 punto

Actividades que promovan o uso do galego no dmbito escolar ou nas que se utilice o galego como lingua vehicular nas

comunicaciéns da entidade (circulares, publicaciéns en RRSS, cartelerfa, etc) 1 punto

5.4. Maximo 16 puntos. Outro tipo de actividades:

Actividades de apoio as familias no @&mbito escolar: mediante accidns organizadas e sistematicas, como a cesién de libros
de texto, vales para material escolar ou outras medidas de apoio 4s familias promovidas pola ANPA (xuntar certificado | 8 puntos
acreditativo emitido pola secretaria da entidade)

Actividades de colaboracién e coordinaciéon co centro educativo: participacién ou colaboracién en actividades incluidas na
programacién docente, como saidas escolares, viaxes de fin de curso ou proxectos organizados en colaboracién cos| 5 puntos
departamentos do centro educativo (acreditar mediando certificado expedido polo centro)

Actividades que colaboran a mellorar a vida escolar: dotacién de materiais ou de recursos que complementen a vida escolar|
e contriblan ao benestar do alumnado, como iniciativas para a dinamizacién dos recreos ou adquisicién de equipamento de| 3 puntos
uso compartido polo centro (acreditar mediante certificado expedido polo centro)

As solicitudes ordenaranse de maior a menor puntuacion e asignaraselles a contia correspondente ao
tramo acadado, ata esgotar o crédito dispofiible. En ningln caso a subvencién poderd superar o gasto
subvencionable xustificado. Se o crédito restante fose inferior & contia que corresponderia & seguinte
entidade segundo a orde de prelacién, poderd concederse polo importe remanente. En caso de
empate que afecte & orde de concesién, aplicarase sucesivamente: 1.2 maior puntuacién no apartado
de cardcter social; 2.2 maior puntuacién no apartado de proxecto/actividades; 3.2 maior nimero de

familias asociadas

Entidades que obtefian entre 41 e 49 puntos 5000€
Entidades que obtefian entre 31 e 40 puntos 4500€
Entidades que obtefian entre 21 e 30 puntos 4000€
Entidades que obtefian entre 11 e 20 puntos 2500€
Entidades que obtefian entre 1 e 10 puntos 1500€

6. PRAZO E FORMA DE PRESENTACION DAS SOLICITUDES E INSTRUCION DAS MESMAS

O prazo de presentacién de solicitudes comezard o dia seguinte ao da publicacién do extracto da
convocatoria no Boletin Oficial da Provincia da Corufia, por conduto da Base de Datos Nacional de
Subvenciéns, e sera de 15 dias naturais.

As solicitudes formularanse no modelo normalizado e presentaranse obrigatoriamente por medios
electrénicos a través da sede electrénica municipal (sede.sada.gal), dentro da familia de
procedementos de «Subvencidns, axudas e premios», de conformidade co artigo 14.2 da Lei 39/2015,
ao tratarse de persoas xuridicas.

Os restantes trdmites relacionados con esta subvencién tamén deberdn realizarse de forma
telematica, a través do procedemento de “Achega de documentacién complementaria”, dentro da
familia de procedementos de “Subvenciéns, axudas e premios”.

Os anexos necesarios para completar a solicitude desta axuda estardn dispofiibles para descarga na
paxina web municipal (www.sada.gal), xunto co resto de informacidén relacionada coa convocatoria.

A solicitude de subvencién e a conta xustificativa presentaranse nun Unico trdmite. En consecuencia,
no momento de presentar a solicitude deberan estar realizadas as actividades para as que se solicita a
subvencidn e efectuados os gastos e pagamentos que se pretendan imputar 8 mesma.

O é6rgano instrutor comprobard conxuntamente a solicitude e toda a documentacién que a acompafie,
incluida a documentacién xustificativa.

Se a solicitude ou a documentacién presentada non reunisen os requisitos establecidos nas bases, ou
resultasen incompletas, defectuosas ou insuficientes para acreditar os extremos necesarios para a
concesién e pagamento da subvencidn, requirirase & entidade solicitante para que, no prazo de dez
dias habiles, emende a falta ou achegue a documentacién necesaria.

Este requirimento terd cardcter Unico e comprenderd tanto a documentacién da solicitude como a
documentacién xustificativa presentada con ela.

Transcorrido o prazo sen atender correctamente o requirimento, terase a entidade por desistida da sua
solicitude cando a deficiencia afecte aos requisitos necesarios para tramitala. Cando o defecto afecte
exclusivamente & acreditacién dun gasto ou actividade concreta, o dito gasto ou actividade non serd
tido en conta para os efectos da baremacién, da determinacién da contia subvencionable ou da
xustificaciéon da axuda.

Unha vez completada a fase de comprobacién e emenda, non se abrird un novo trdmite de emenda da
documentacién xustificativa, sen prexuizo das actuaciéns de comprobacién material ou financeira que
poidan realizar os 6rganos municipais competentes.

As solicitudes admitidas serdn remitidas & Comisién de Valoracién, que aplicard os criterios
establecidos nestas bases e emitird acta ou informe motivado co resultado da valoracién.

A vista do expediente e do informe da Comisién de Valoracién, o érgano instrutor formulard a
correspondente proposta de resolucién provisional.

A proposta de resolucién provisional serd notificada ou publicada na forma establecida nestas bases e
concederase as entidades interesadas un prazo de dez dias habiles para formular alegaciéns
exclusivamente respecto da valoracién efectuada, da contia proposta ou das causas de denegacién ou
exclusién apreciadas.

As alegaciéns non poderan utilizarse para achegar gastos, facturas, pagamentos ou actividades que
non formasen parte da solicitude e da documentacién xustificativa presentada dentro do prazo de
solicitude ou, de ser o caso, dentro do Unico tramite de emenda anteriormente indicado.

Examinadas as alegacions, o érgano instrutor formulard a proposta de resolucién definitiva e elevaraa
ao 6rgano competente para resolver.

7. DOCUMENTACION A PRESENTAR:

7.1. Modelo de solicitude de subvenciéns municipais (sede electrénica - solicitude de

subvenciéns, axudas e premios).

7.2. Anexo |: Memoria descritiva das actividades realizadas.

7.3. Anexo Il, que inclte:

e Certificado expedido polo Secretario/a da Asociacién, acreditativo do acordo adoptado polo
érgano polo cal se decide solicitar a subvencién.

¢ Declaracion responsable da persoa representante de que a entidade se atopa ao corrente das
sUas obrigas tributarias coa AEAT e ATRIGA, coa Seguridade Social e co Concello de Sada, e
de que non é debedora por resolucion de procedencia de reintegro, sen prexuizo da
comprobacién ou acreditacién que deba realizarse antes da proposta de resolucién definitiva.

e Declaracién responsable da persoa representante de que a entidade non estd incursa en
ningunha das prohibiciéns previstas no artigo 13 da Lei 38/2003 e de que acepta as
condiciéns establecidas nas bases e na convocatoria.

¢ Certificado do nimero de socios da entidade.

e Consentimento ou oposicién, segundo proceda conforme & normativa aplicable, para que o
Concello de Sada consulte os datos necesarios ante a AEAT, ATRIGA e a Tesoureria Xeral da
Seguridade Social. Cando a consulta non resulte posible ou non sexa autorizada nos supostos
en que o consentimento sexa necesario, a entidade deberd achegar os certificados
correspondentes. O Concello comprobara de oficio as obrigas coa Facenda municipal.

7.4. Anexo Ill. Relacién clasificada de gastos, asi como as facturas e os xustificantes de
pagamento coincidentes con esta relacién, nos termos establecidos no apartado
DOCUMENTACION XUSTIFICATIVA

7.5. No seu caso, certificado expedido pola secretaria da entidade co nimero cheques/vales

outorgados. Este certificado acreditard o baremo 5.4 “outro tipo de actividades”.

7.6. No seu caso, certificado da secretaria da ANPA para a baremacién dos apartados 5.2, 5.3 e
5.4 -12, no cal se debe indicar a data e descricién das actividades realizadas.

7.7. No seu caso, certificado do centro educativo acreditativo de que a ANPA colabora coas
safdas / actividades / material proposto polo propio centro escolar. Este certificado
acreditard o baremo 5.4 “outro tipo de aportaciéns” e debera recoller, como minimo, a
data de celebracién e a descricién da actividade.

DOCUMENTACION XUSTIFICATIVA

A documentacién xustificativa presentarase obrigatoriamente xunto coa solicitude de subvencién,
formando ambas unha Unica unidade documental para os efectos da instrucién do procedemento.

Non existird un prazo posterior especifico para presentar a xustificacién nin un segundo trdmite
ordinario de emenda desta documentacion.

Durante a fase de instrucidn, as deficiencias da documentacién administrativa e xustificativa serdn
obxecto do Unico requirimento de emenda previsto na base 6.

Finalizado ese trdmite, a valoracién, determinacién da contia da subvencién e comprobacién da
xustificacion efectuaranse exclusivamente sobre a documentacién correctamente presentada e
emendada dentro dos prazos establecidos.

As facturas ou documentos xustificativos deben estar correctamente pagados dentro do prazo

subvencionable.

Para acreditar o pagamento debe achegarse a seguinte documentacidén xustificativa:

8.1. Anexo Ill Relacién clasificada de gastos, asinada e debidamente cuberta.

As facturas ou xustificantes de gasto non incluidos no Anexo Il non serdn computados para os
efectos da xustificacién, salvo que a omisién sexa emendada no prazo concedido polo Concello.

8.2. Xustificantes do gasto: as facturas deberdn estar emitidas a nome da entidade solicitante da
axuda e presentaranse seguindo a orde da relacién clasificada de gastos . As facturas
deberdn corresponder co periodo subvencionable e indicardn de xeito claro o concepto
facturado.

8.3. Xustificantes de pago: para acreditar o pago dos gastos realizados:

o Por transferencia ou por domiciliacién bancaria: xustificante da transferencia realizada, emitido
pola entidade financeira.

Documento electrénico asinado dixitalmente do que se garante a sta integridade mediante o seu cotexo na Sede Electrénica deste Organismo co Codigo
de Verificacion Dixital (CVD) especificado a4 marxe (artigo 42.b da Lei 40/2015, do 1 de outubro, de réxime xuridico do sector publico).



Juan Esteban Méndez Leiva (DATA: 05/11/2026 15:24:00)

(DATA: 05/11/2026 15:23:00),
05/ 11/ 2026

Dat a do decreto:

1738/ 2026 -

ASI NADO POR Oscar Benito Portel a Fernandez
CVD: yhzoE98XEUf VZ43scpi Y Verificable na Sede El ectroénica do Organisnpo. https://sede. sada. gal/

Ver si 6n inprimble

Decr et o Niner o:

Edificio municipal de uso administrativo
Avda. da Marifia, 25 (Sada)

15160 Sada

(A Corufia)

Tfno.: 981 620 075 Fax.: 981 621 274
https://sede.sada.gal

CONCELLO DE SADA

O xustificante debe identificar:

- Nimero de conta na que se carga a transferencia e datos da titular.

- Datos da persoa ordenante da transferencia.

- Datos da destinataria do pago, que deberd coincidir con quen emitiu a factura.
- O importe e a data da operacién.

- A identificacién do concepto do gasto pagado.

. Pagamento mediante tarxeta de débito/crédito (limite de gasto maximo 150€): factura ou
documento xustificativo e xustificante bancario do cargo, no que se identifique a conta da
entidade solicitante e a operaciéon correspondente. A tarxeta ou conta de cargo deberd ser
titularidade da ANPA.

o Pagamento en metalico (limite de gasto maximo de 150€): factura asinada e selada polo provedor,
acompafada do ticket de compra, no seu caso. Alternativamente, documento «recibin» emitido
polo provedor, no que consten os datos identificativos da persoa ou entidade que cobra, o selo
de empresa, a identificacién da factura, o seu importe e a data do pagamento.

A documentacién deberd estar ordenada segundo a relacién clasificada de gastos, e cada
documento de gasto deberd ir acompafiado do documento xustificativo do seu pagamento. A
falta de documentacién serd apreciada durante a fase de comprobacién inicial e, cando sexa

emendable, incluirase no Unico requirimento previsto na base 6.

8.4. Acreditacién da publicidade municipal, segundo o apartado 11.

GASTOS SUBVENCIONABLES

En concreto, serdn subvencionables os gastos:

¢ Que sexan necesarios para executar o proxecto ou actividade subvencionada e tefian relacién

directa coa sua realizacién.

e Que estean directamente vinculados coas actividades descritas na memoria e resulten

necesarios para a sua realizacion.

Teran esta consideracién, entre outros:

e Os gastos de transporte (autobus, tren, etc.) e seguros vinculados & realizacién de saidas ou
excursions didacticas e culturais.

e As entradas a museos, centros de interpretacién, espazos naturais, espectdculos culturais ou
eventos educativos para visitas de grupos escolares.

e A contratacién de guias, monitores, educadores ou persoal técnico para o desenvolvemento de
actividades formativas, lidicas ou de conciliacién.

e A adquisicién de material didactico ou lidico necesario para as actividades previstas.

e Os custos derivados do alugueiro de espazos ou instalaciéns cando resulten necesarios para as
actividades realizadas.

e Os honorarios de pofientes, artistas ou profesionais que interveian nas actividades
programadas.

e Os gastos de carteleria, impresiéon de materiais, ou edicién de recursos didacticos vinculados as
actividades.

e Os gastos especificos derivados da posta en marcha de actividades de conciliacién (como
servizos de “mafanceiros”), sempre que non sexan ofertados polo centro educativo no seu

horario lectivo.

Cando se adquiran bens inventariables, deberdn destinarse & finalidade concreta para a que se
concede a subvencién durante o periodo minimo legalmente esixible; para os bens non inscribibles nun
rexistro publico, o prazo non podera ser inferior a dous anos.

Cando o importe dun gasto subvencionable supere os limites establecidos para o contrato menor na
normativa de contratacién publica, deberdn solicitarse como minimo tres ofertas de diferentes
provedores, salvo os supostos le

galmente exceptuados, de conformidade co artigo 31.3 da Lei 38/2003.

10. GASTOS NON SUBVENCIONABLES

. Gastos de subministracions, mantemento das sedes das asociacions ou entidades
(luz, auga, teléfono, gas, alugueiro, etc)

o Intereses debedores das contas bancarias, gastos bancarios e comisién.

o Dietas e gastos de desprazamento individual de membros da entidade, asi como
gastos en comida ou bebida, agds aqueles directamente vinculados e imprescindibles
para unha actividade subvencionable expresamente descrita na memoria. Esta
exclusién non afecta aos gastos de transporte colectivo previstos na base 9.

o Gastos de xestorfa, tratamento de proteccién de datos e de rexistro

11. PUBLICIDADE

A entidade solicitante debera efectuar unha medida de difusién—por exemplo, mediante a sda paxina
web, redes sociais ou local social— na que se faga constar o financiamento do Concello de Sada.

A publicidade deberd incluir:

e O escudo / logotipo oficial do Concello de Sada en tamafio claramente visible e equiparable ao
doutros logotipos empregados pola entidade solicitante.
e O texto: “Actividade para a que solicita subvencién ao Concello de Sada”.
A publicidade podera realizarse nos sitios web e redes sociais da entidade beneficiaria, nos
materiais de publicidade e difusién das actividades, xa sexan en medios escritos, radiofénicos,

audiovisuais ou dixitais, asi como no local social da entidade.

CONCELLO DE SADA

Deberd xustificarse a obriga de publicidade mediante probas gréaficas, imaxes ou ligazéns
a web e/ou redes sociais.

En caso de incumprimento da obriga de publicidade, o Concello requirird previamente a entidade para
que adopte as medidas de difusién establecidas ou, cando xa non sexa posible, medidas alternativas,
nun prazo non superior a 15 dias. Sé o incumprimento do requirimento podera dar lugar & perda total
ou parcial do dereito ao cobro ou, se procede, ao reintegro, aplicando criterios de proporcionalidade.
Este requirimento especifico, previsto para o cumprimento da obriga de publicidade, non terd a
consideraciéon dun novo tramite ordinario de emenda da solicitude ou da conta xustificativa.

12. COMISION DE VALORACION
A concesién das subvencidns realizarase, en réxime de concorrencia competitiva.

A Comisién de Valoracién examinard e puntuard as solicitudes de acordo cos criterios establecidos
nestas bases e emitird un informe no que se concrete o resultado da avaliacién. Este informe sera

remitido ao érgano instrutor, que formulard a correspondente proposta de resolucién.

A comisién avaliadora estard composta polos seguintes membros:

e Presidencia: a Técnica en Animacién Sociocultural ou, no seu defecto, un/ha funcionario/a
municipal designado pola Alcaldia.

e Vogais: o Animador Sociocultural, a Técnica de Rendas e Exacciéns dos Servizos Econémicos ou
ben outro persoal alternativo designado pola Intervencién Municipal.

e Secretario: Coordinador de actividades xuvenis ou, no seu defecto, un/ha funcionario/a municipal
designado pola Alcaldia.

O informe ou acta da Comisién de Valoracién serd remitido ao 6rgano instrutor, que formulard as
correspondentes propostas de resolucién conforme ao procedemento establecido nestas bases.

13. RESOLUCION, NOTIFICACION E RECURSOS
Establécese un prazo méximo legal de 6 meses para resolver, que contara desde o dia seguinte ao da
publicaciéon do extracto desta convocatoria. No caso de que transcorra dito prazo sen que se notifique
a resolucién, as entidades solicitantes poderdn entender que a suUa solicitude foi desestimada por
silencio administrativo.

Unha vez formulada e elevada a proposta de resolucién definitiva polo érgano instrutor, o érgano
competente resolverd o procedemento no prazo de quince dias. Esta resolucién recollera a listaxe de
beneficiarias cos importes de axuda correspondentes a cada unha, asi como as posibles solicitudes
denegadas, indicando o motivo.

As notificaciéns efectuaranse nos termos establecidos no artigo 43 da Lei 39/2015, do 1 de outubro, do

procedemento administrativo comin das administraciéns publicas.

De conformidade co artigo 45.1.b) da Lei 39/2015, do 1 de outubro, os actos administrativos
relacionados con esta subvencién serdn publicados no taboleiro de anuncios da sede electrénica,
producindo os efectos de notificacidn.

A informacién relacionada con esta convocatoria e as resoluciéns de concesion tamén seran publicadas
na paxina web municipal www.sada.gal

A resolucién pord fin @ via administrativa. Contra ela poderd interpofierse, con caracter potestativo,
recurso de reposicién ante o mesmo érgano que a ditou no prazo dun mes, ou directamente recurso
contencioso-administrativo no prazo de dous meses, sen prexuizo de calquera outro que resulte

procedente.

14. PAGAMENTO

A conta xustificativa, presentada coa solicitude, sera comprobada durante a instrucién e revisada
definitivamente para os efectos do pagamento unha vez determinada a contia da subvencidn.
Realizadas as comprobaciéns e a fiscalizacién ou intervencién previa que proceda, o drgano
competente aprobard a conta xustificativa e o recofiecemento da obriga ou, se é o caso, declarard a
perda total ou parcial do dereito ao cobro.

Coa resoluciéon de pagamento, a Tesoureria Municipal executard a transferencia 4s contas bancarias

das persoas ou entidades beneficiarias.

Non poderd realizarse o pagamento mentres a entidade beneficiaria non se atope ao corrente no
cumprimento das sUas obrigas tributarias e fronte & Seguridade Social, sexa debedora co Concello nos
termos establecidos nas bases ou sexa debedora por resolucién de procedencia de reintegro.

15. PERDA DO DEREITO AO COBRO E REINTEGRO

Procederd a perda total ou parcial do dereito ao cobro nos supostos previstos no artigo 37 da Lei
38/2003 e demais normativa aplicable.

Os incumprimentos parciais dardn lugar, sempre que sexa posible determinar a parte da actividade
correctamente realizada e xustificada e se mantefia a finalidade esencial da subvencién, a unha
reducién proporcional da contia. O incumprimento total da finalidade, a ausencia de xustificacién ou a
obtencién da subvencién falseando ou ocultando condicidns determinantes dard lugar & perda total do
dereito ao cobro ou ao reintegro total, sequndo corresponda.

O procedemento tramitarase con audiencia da entidade interesada e incluird, cando proceda, os xuros
de demora legalmente esixibles.

ANEXO | - MEMORIA DE ACTIVIDADE
SUBVENCIONS PARA ANPAS

BREVE DESCRICION DE CADA ACTIVIDADE INCLUIDA NO PROXECTO PRESENTADO

DESCRIBIR OS SEGUINTES CONCEPTOS CUBRINDO UNHA TABOA POR CADA ACTIVIDADE:

1. ACTIVIDADE:

2. Descricién dos contidos, obxectivos e funcionamento da actividade:
3. Indicar se esta actividade estd directamente proposta polo centro educativo e subvenciona parte ou a Itotalidade a
ANPA.

. ANEXO Il SUBVENCIONS PARA ANPAs
CERTIFICADO DA SECRETARIA DA ENTIDADE DO ACORDO DE SOLICITUDE DA AXUDA

D/D2 , con NIF , como secretaria/o

da entidade (nome da asociacion),

CERTIFICO

Que na reunién da Xunta Directiva desta entidade, que tivo lugar na data do / , acordouse,
entre outros asuntos, o seguinte:

- Solicitar ao Concello de Sada unha subvencién para o financiamento dos proxectos e actividades que
esta entidade realizou no ano en curso, adquirindo o compromiso de cumprir as condiciéns da
convocatoria.

- Designar a con DNI en calidade de _da

entidade, para xestionar e tramitar a solicitude telematica ante o Concello de Sada e actuar como
representante autorizada/o da asociacién neste procedemento.

- Que o nimero de socios (unidades familiares) asociadas a esta entidade é de__:

Ademais, DECLARO RESPONSABLEMENTE que a entidade que represento:

- Comunicara ao Concello de Sada a concesién de calquera outra axuda percibida polo proxecto
presentado a esta convocatoria, indicando entidade concedente, finalidade e importe.

-No caso de ter sido beneficiaria de subvenciéns municipais anteriores, non ten pendentes obrigas
de xustificacién vencidas nin é debedora por resolucién de procedencia de reintegro.

- Non incorre en ningunha causa das contempladas pola Lei 38/2003, xeral de subvenciéns, que
impida a sUa condicién de beneficiaria.

- Atépase ao corrente de pago das sUas obrigas tributarias coa Facenda Estatal (AEAT), a Facenda
Autondémica (ATRIGA), coa Seguridade Social e co Concello de Sada.

- Que o conxunto de subvenciéns, axudas, ingresos ou recursos que financien as actividades non
superard o seu custo total.

- Que comunicard ao Concello calquera alteracién das circunstancias tidas en conta para a
concesion.

Autorizo ao Concello de Sada para a consulta do cumprimento das obrigas con :

AEAT Sl NON
Seguridade Social S| NON
ATRIGA Sl NON

Sada, na data da sinatura dixital
Secretaria/o da entidade solicitante,
Nome Apelido Apelido

ANEXO Il - RELACION CLASIFICADA DE GASTOS SUBVENCIONS PARA ANPAs

RELACION DE FACTURAS:

N° DE FACTURA

DATA DE EMISION

EMPRESA E CIF

MOTIVO E CONCEPTO DO GASTO IMPORTE

DATA

CVD: yhzoE98XEUf VZ43scpi Y Verificable na Sede El ectro6nica do Organisnpo. https://sede.sada. gal/

Xlntanse as facturas e os xustificantes de pagamento coincidentes coa

presente relacién de gastos e na mesma orde de clasificacién.

Sada, na data da sinatura dixital,

a presidenta/e da entidade solicitante

ANEXO II: CONTIDO DA CONVOCATORIA
* Bases reguladoras:

Pola sda especificidade aprobanse conxuntamente coa convocatoria e publicaranse no Taboleiro de
Anuncios da sede electrénica municipal e no Boletin Oficial da Provincia.

e (Créditos orzamentarios:

Orzamento méaximo de 25.000,00 euros con documento RC 22026003144 e con cargo & aplicacion
orzamentaria 326.48000 do Orzamento municipal.

e (Obxecto, condicions e finalidade:

Subvencionar a actividade anual das ANPAs de centros escolares sadenses para fomentar a realizacion de
actividades formativas e favorecedoras do desenvolvemento persoal, que dinamicen a participacion das
familias na vida escolar e con valores e horarios que complementen aos da educacién obrigatoria.

* Réxime de concesion:
Esta subvencién concederase segundo o réxime de concorrencia competitiva.
* Requisitos das solicitantes:

ANPAs legalmente constituidas e inscritas no Rexistro Municipal de Asociacions, con domicilio social no
termo municipal e que desenvolvan a sda actividade nun centro escolar do Concello de Sada, realizando un
programa de actividades anual compatible co obxecto destas axudas.

»  Organos competentes para instruir e para resolver o procedemento:
A instrucién do procedemento describese na base reguladora 6.
Na valoracion das solicitudes intervira o 6rgano colexiado que se describe na base reguladora 12.

O 6rgano competente para resolver serd a Alcaldia, sen prexuizo das delegaciéns de competencias que
correspondan.

¢ Prazo de presentacion de solicitudes:

O prazo de solicitude abrirase o dia seguinte ao da publicacién no BOP do extracto da convocatoria, por
conduto da BDNS. A base reguladora 6 establece un prazo de solicitude de 15 dias naturais.

e Prazo de resolucion e notificacion:

O prazo de resolucion serd de 6 meses a contar dende o seguinte ao da publicacién no BOP do extracto da
convocatoria.

¢ Documentos que deben acompafiar a solicitude:

Describense en detalle na base reguladora 7, incluindo 3 anexos e unha relacién de certificacions
potestativas. Ademais, serd necesario acompafiar a solicitude de toda a documentacién xustificativa,
segundo se describe na base reguladora 8.

¢ Posibilidade de reformulacién:
Nesta convocatoria non se habilita a opcién de reformular as solicitudes.

¢ (Criterios de valoracion:

Describense na base reguladora 5, valorando o nimero de familias asociadas & entidade, as caracteristicas
das actividades realizadas, o seu contido e caracter social.

*  Medio de notificacién ou de publicacién:

As notificacions de emenda realizaranse por medios electronicos, mentres que as resoluciéns seran
publicadas no Taboleiro de Anuncios da sede electrénica municipal, producindo os efectos de notificacién
consonte establece o artigo 45.1 da Lei 39/2015, do 1 de outubro, do procedemento administrativo comtn
das administraciéns publicas.

Documento asinado dixitalmente polo alcalde, Oscar Benito Portela Fernandez, e o secretario
accidental, Juan Esteban Méndez Leiva.

